
Վեհա փառ Տեր,
Լիահույս եմ, որ Աստված կլսի մեր աղոթքներն ու Հայոց Հայրապետին 

կշնորհի քաջառողջություն եւ ավյուն' իր հոտին իմաստաբար առաջնորդելու 
համար: Այսօր, առավել քան երբեւէ, Հայաստանն ու աշխարհասփյուռ հայութ- 
յունր հոգեւոր սննդի կարիք ունի: Վստահ եմ, որ Ձեր աստվածատուր իմաստ­
նությամբ կառաջնորդեք Ձեր հոտին քրիստոնեական արժեքներր հայոց մեջ 
առավել ամուր արմատավորելու համար: Արագ փոփոխվող այս աշխարհում, 
տեղեկատվական մեծ հոսքերի, գարգացումների հետեւանքով այսօր համայն 
մարդկությունն ինքնության ճգնաժամ է ապրում: ճգնաժամ, որր մեգ' հայերիս 
համար հաղթահարելի է, քանի որ դարեր շարունակ Հայ Առաքելական Սուրբ 
Եկեղեցին եղել, մնում է եւ կմնա հայի ինքնության այն ուղենիշր, որն առաջ­
նորդում է ամենքիս, աշխարհի որ ծեգում էլ որ մենք լինենք: Ձեր գահակալութ­
յան տասներկու տարիներր մեր պետության եւ եկեղեցու համար ունեցել են բա­
ցառիկ նշանակություն: Պետություն-եկեղեցի գորակցությունր որակապես նոր 
փուլ է թեւակոխել: Այս համագործակցության կարեւորագույն դրսեւորումներից 
մեկն այն է, որ դպրոցներում այսօր մենք դասավանդում ենք եկեղեցու պատ­
մություն առարկան, որի նկատմամբ մեր աշակերտների հետաքրքրությունր բա­
վականին մեծ է: Առավել խորացվել են եկեղեցի-բանակ փոխհարաբերություն­
ներդ Ընդլայնվել է Հայ Առաքելական Սուրբ Եկեղեցու հոգեւոր սպասավորնե- 
րի գործունեությունր Հայաստանի Հանրապետության Զինված Ուժերում, որոնց 
հպարտ քայլվածքին կարելի էր ականատես լինել անկախության քսանամյա 
հոբելյանին նվիրված գինվորական շքերթի րնթացքում: Այս ժամանակահատ- 
վածր եղել է բացառիկ նաեւ եկեղեցաշինության տեսանկյունից: Կառուցվել կամ 
նորոգության են ենթարկվել բագմաթիվ եկեղեցիներ, մատուռներ, եկեղեցական 
շինություններ: Հայրենիք-սփյուռք կապի պահպանության կարեւորագույն հիմ- 
նաքարր հանդիսանալով, Հայ Առաքելական Սուրբ Եկեղեցին այսօր շարունա­
կում է մնալ մեր միլիոնավոր հավատացյալ գավակների հայապահպանության 
եւ կրոնապահպանության գրավականր: Ձեր հայրապետական այցելություննե-

րր հայկական գաղթօջախներ գոտեպնդում են Ձեր հոտին եւ նոր ուժ հաղոր­
դում եկեղեցի-հավատացյալ հաղորդակցությանր: Չափազանց կարեւոր է նաեւ 
քարոզչության գործոնի րնդլայնումր Հայաստանի Հանրապետության մարզե­
րում եւ հեռավոր գյուղերում, ինչր հնարավորություն է տալիս Հայ Առաքելական 
Սուրբ Եկեղեցուն լինել իր հոտին առավել մոտ եւ հասանելի: Սրա վառ ապա­
ցույցն է տեղերում եկեղեցիների նորոգությունր եւ հոգեւոր սպասավորների գոր- 
ծուղումր:

Վեհա փառ Տեր,
Մեր աղոթքներն ենք հղում առ Աստված, Ձեզ համար խնդրելով քաջառող­

ջություն: Թող, որ Ամենափրկիչր պահպանի Ձեզ երեւելի եւ աներեւույթ փոր­
ձություններից' պարգեւելով երկար տարիների կյանք' ի բարօրություն Հայ 
Առաքելական Սուրբ Եկեղեցու եւ աշխարհասփյուռ հայության:


